
Annotatsiya: Maqolada oʻqitishning zamonaviy metodlarini qoʻllash oʻqitish 

jarayonida yuqori samaradorlikka erishishga olib kelishi haqida va shu bilan birga 

ta’lim jarayonida qoʻllaniladigan metodlarning tasnifi haqida ma’lumot berilgan. 

Аннотация: В статье представлены сведения об использовании 

современных методов обучения для достижения высокой эффективности 

учебного процесса, а также о классификации методов, используемых в 

образовательном процессе. 

 Hozirgi vaqtda ta’lim jarayonida oʻqitishning zamonaviy metodlari keng 

qoʻllanilmoqda. Oʻqitishning zamonaviy metodlarini qoʻllash oʻqitish jaraѐnida 

yuqori samaradorlikka erishishga olib keladi. Ta’lim metodlarini tanlashda har bir 

darsning didaktik vazifasidan kelib chiqib tanlash maqsadga muvofiq sanaladi.  

An’anaviy dars shaklini saqlab qolgan holda, unga turli-tuman ta’lim 

oluvchilar faoliyatini faollashtiradigan metodlar bilan boyitish ta’lim oluvchilarning 

oʻzlashtirish darajasining koʻtarilishiga olib keladi. Buning uchun dars jarayoni 

oqilona tashkil qilinishi, ta’lim beruvchi tomonidan ta’lim oluvchilarning qiziqishini 

orttirib, ularning ta’lim jaraѐnida faolligi muttasil ragʻbatlantirilib turilishi, oʻquv 

materialini kichik-kichik boʻlaklarga boʻlib, ularning mazmunini ochishda aqliy 

hujum, kichik guruhlarda ishlash, bahs-munozara, muammoli vaziyat, yoʻnaltiruvchi 

matn, loyiha, rolli oʻyinlar kabi metodlarni qoʻllash va ta’lim oluvchilarni amaliy 

mashqlarni mustaqil bajarishga undash talab etiladi. Bu metodlarni interfaol ѐki 

interaktiv metodlar deb ham atashadi. Interfaol metodlar deganda-ta’lim oluvchilarni 

faollashtiruvchi va mustaqil fikrlashga undovchi, ta’lim jaraѐnining markazida ta’lim 

oluvchi boʻlgan metodlar tushuniladi. Bu metodlar qoʻllanilganda ta’lim beruvchi 

ta’lim oluvchini faol ishtirok etishga chorlaydi. Ta’lim oluvchi butun jaraѐn 

davomida ishtirok etadi. Ta’lim oluvchi markazda boʻlgan ѐndoshuvning foydali 

jihatlari quyidagilarda namoѐn boʻladi:  

- ta’lim samarasi yuqoriroq boʻlgan oʻqish-oʻrganish;  

- ta’lim oluvchining yuqori darajada ragʻbatlantirilishi;  

- ilgari orttirilgan bilimning ham e’tiborga olinishi;  

- oʻqish shiddatini ta’lim oluvchining ehtiѐjiga muvofiqlashtirilishi;  

- ta’lim oluvchining tashabbuskorligi va mas’uliyatining qoʻllab-

quvvatlanishi;  

- amalda bajarish orqali oʻrganilishi;  

- ikki taraflama fikr-mulohazalarga sharoit yaratilishi.  

 “Kichik guruhlarda ishlash” metodi - ta’lim oluvchilarni faollashtirish 

maqsadida ularni kichik guruhlarga ajratgan holda oʻquv materialini oʻrganish ѐki 

berilgan topshiriqni bajarishga qaratilgan darsdagi ijodiy ish. Ushbu metod 

qoʻllanilganda ta’lim oluvchi kichik guruhlarda ishlab, darsda faol ishtirok etish 

huquqiga, boshlovchi rolida boʻlishga, bir-biridan oʻrganishga va turli nuqtai- 

nazarlarni qadrlash imkoniga ega boʻladi. “Kichik guruhlarda ishlash” metodi 

qoʻllanilganda ta’lim beruvchi boshqa interfaol metodlarga qaraganda vaqtni tejash 

imkoniyatiga ega boʻladi. Chunki ta’lim beruvchi bir vaqtning oʻzida barcha ta’lim 

oluvchilarni mavzuga jalb eta oladi va baholay oladi. Quyida “Kichik guruhlarda 

ishlash” metodining tuzilmasi keltirilgan.  

Kichik guruhlar shakllantiriladi  

Mavzu ѐritiladi  

1-guruhga topshiriq  

2- guruhga topshiriq  

3-guruhga topshiriq  

4- guruhga topshiriq  

Koʻrsatma berish va yoʻnaltirish  

Muhokama va tahlil qilish  

1- guruh taqdimoti  

2- guruh taqdimoti  

3-guruh taqdimoti  

4- guruh taqdimoti  

Baholash  

“Kichik guruhlarda ishlash” metodining tuzilmasi  

“Kichik guruhlarda ishlash” metodining bosqichlari quyidagilardan iborat:  

1. Faoliyat yoʻnalishi aniqlanadi. Mavzu boʻyicha bir-biriga bogʻliq boʻlgan 

masalalar belgilanadi.  

2. Kichik guruhlar belgilanadi. Ta’lim oluvchilar guruhlarga 3-6 kishidan 

boʻlinishlari mumkin.  

3. Kichik guruhlar topshiriqni bajarishga kirishadilar.  

4. Ta’lim beruvchi tomonidan aniq koʻrsatmalar beriladi va yoʻnaltirib 

turiladi.  

5. Kichik guruhlar taqdimot qiladilar.  

6. Bajarilgan topshiriqlar muhokama va tahlil qilinadi.  

7. Kichik guruhlar baholanadi.  

«Kichik guruhlarda ishlash» metodining afzalligi:  

 oʻqitish mazmunini yaxshi oʻzlashtirishga olib keladi;  

 muloqotga kirishish koʻnikmasining takomillashishiga olib keladi;  

 vaqtni tejash imkoniyati mavjud;  

 barcha ta’lim oluvchilar jalb etiladi;  

 oʻz-oʻzini va guruhlararo baholash imkoniyati mavjud boʻladi.  

«Kichik guruhlarda ishlash» metodining kamchiliklari:  

 ba’zi kichik guruhlarda kuchsiz ta’lim oluvchilar boʻlganligi sababli barcha 

ta’lim oluvchilarni nazorat qilish imkoniyati past boʻladi ;  

  guruh ichida oʻzaro nizo paydo boʻlishi mumkin.  

 guruhlararo oʻzaro salbiy raqobatlar paydo boʻlib qolishi mumkin;  

 “Davra suhbati” metodi – aylana stol atrofida berilgan muammo ѐki 

savollar yuzasidan ta’lim oluvchilar tomonidan oʻz fikr-mulohazalarini bildirish 

orqali olib boriladigan oʻqitish metodidir.“Davra suhbati” metodi qoʻllanilganda stol-

stullarni doira shaklida joylashtirish kerak. Bu har bir ta’lim oluvchining bir-biri bilan 

“koʻz aloqasi”ni oʻrnatib turishiga ѐrdam beradi. Davra suhbatining ogʻzaki va ѐzma 

shakllari mavjuddir. Ogʻzaki davra suhbatida ta’lim beruvchi mavzuni boshlab beradi 

va ta’lim oluvchilardan ushbu savol boʻyicha oʻz fikr-mulohazalarini bildirishlarini 

soʻraydi va aylana boʻylab har bir ta’lim oluvchi oʻz fikr-mulohazalarini ogʻzaki baѐn 

etadilar. Soʻzlaѐtgan ta’lim oluvchini barcha diqqat bilan tinglaydi, agar muhokama 

qilish lozim boʻlsa, barcha fikr-mulohazalar tinglanib boʻlingandan soʻng muhokama 

qilinadi. Bu esa ta’lim oluvchilarning mustaqil fikrlashiga va nutq madaniyatining 

rivojlanishiga ѐrdam beradi.  

Belgilar:  

1-ta’lim oluvchilar  

2-aylana stol  

Davra stolining tuzilmasi  

Yozma davra suhbatida ham stol-stullar aylana shaklida joylashtirilib, har bir 

ta’lim oluvchiga konvert qogʻozi beriladi. Har bir ta’lim oluvchi konvert ustiga 

ma’lum bir mavzu boʻyicha oʻz savolini beradi va “Javob varaqasi”ning biriga oʻz 

javobini ѐzib, konvert ichiga solib qoʻyadi. Shundan soʻng konvertni soat yoʻnalishi 

boʻyicha ѐnidagi ta’lim oluvchiga uzatadi. Konvertni olgan ta’lim oluvchi oʻz 

javobini “Javoblar varaqasi”ning biriga ѐzib, konvert ichiga solib qoʻyadi va ѐnidagi 

ta’lim oluvchiga uzatadi. Barcha konvertlar aylana boʻylab harakatlanadi. Yakuniy 

qismda barcha konvertlar yigʻib olinib, tahlil qilinadi. Quyida “Davra suhbati” 

metodining tuzilmasi keltirilgan. Suhbatni oʻtkazish shartlari bilan 

tanishtirish.Konvertlar va “Javoblar varaqalari”ni tarqatish. Konvertlarga savollar 

ѐzish. Savollarga javob ѐzish. Baholash va tahlil qilish. Konvertni ѐnidagi oʻquvchiga 

uzatish.Ularga savollar ѐzish  

“Davra suhbati” metodining tuzilmasi  

“Davra suhbati” metodining bosqichlari quyidagilardan iborat:  

1. Mashgʻulot mavzusi e’lon qilinadi.  

2. Ta’lim beruvchi ta’lim oluvchilarni mashgʻulotni oʻtkazish tartibi bilan 

tanishtiradi.  

3. Har bir ta’lim oluvchiga bittadan konvert va javoblar ѐzish uchun guruhda 

necha ta’lim oluvchi boʻlsa, shunchadan “Javoblar varaqalari”ni tarqatilib, har bir 

javobni ѐzish uchun ajratilgan vaqt belgilab qoʻyiladi. Ta’lim oluvchi konvertga va 

“Javoblar varaqalari”ga oʻz ismi-sharifini ѐzadi.  

4. Ta’lim oluvchi konvert ustiga mavzu boʻyicha oʻz savolini ѐzadi va 

“Javoblar varaqasi”ga oʻz javobini ѐzib, konvert ichiga solib qoʻyadi.  

5. Konvertga savol ѐzgan ta’lim oluvchi konvertni soat yoʻnalishi boʻyicha 

ѐnidagi ta’lim oluvchiga uzatadi.  

6. Konvertni olgan ta’lim oluvchi konvert ustidagi savolga “Javoblar 

varaqalari”dan biriga javob ѐzadi va konvert ichiga solib qoʻyadi hamda ѐnidagi 

ta’lim oluvchiga uzatadi.  

7. Konvert davra stoli boʻylab aylanib, yana savol ѐzgan ta’lim oluvchining 

oʻziga qaytib keladi. Savol ѐzgan ta’lim oluvchi konvertdagi “Javoblar varaqalari”ni 

baholaydi.  

8. Barcha konvertlar yigʻib olinadi va tahlil qilinadi.  

Ushbu metod orqali ta’lim oluvchilar berilgan mavzu boʻyicha oʻzlarining 

bilimlarini qisqa va aniq ifoda eta oladilar. Bundan tashqari ushbu metod orqali ta’lim 

oluvchilarni muayyan mavzu boʻyicha baholash imkoniyati yaratiladi. Bunda ta’lim 

oluvchilar oʻzlari bergan savollariga guruhdagi boshqa ta’lim oluvchilar bergan 

javoblarini baholashlari va ta’lim beruvchi ham ta’lim oluvchilarni obyektiv 

baholashi mumkin.  

“Davra suhbati” metodining afzalliklari:  

 oʻtilgan materialining yaxshi esda qolishiga ѐrdam beradi;  

 barcha ta’lim oluvchilar ishtirok etadilar;  

 har bir ta’lim oluvchi oʻzining baholanishi mas’uliyatini his etadi;  

 oʻz fikrini erkin ifoda etish uchun imkoniyat yaratiladi.  

“Davra suhbati” metodining kamchiliklari:  

 koʻp vaqt talab etiladi;  

 ta’lim beruvchining oʻzi ham rivojlangan fikrlash qobiliyatiga ega boʻlishi 

talab etiladi;  

 ta’lim oluvchilarning bilim darajasiga mos va qiziqarli boʻlgan mavzu 

tanlash talab etiladi.  

 “Rolli oʻyin” metodi - ta’lim oluvchilar tomonidan haѐtiy vaziyatning har 

xil shart-sharoitlarini sahnalashtirish orqali koʻrsatib beruvchi metoddir.  

Rolli oʻyinlarning ishbop oʻyinlardan farqli tomoni baholashning olib 

borilmasligidadir. Shu bilan birga “Rolli oʻyin” metodida ta’lim oluvchilar ta’lim 

beruvchi tomonidan ishlab chiqilgan ssenariydagi rollarni ijro etish bilan 

kifoyalanishsa, “Ishbop oʻyin” metodida rol ijro etuvchilar ma’lum vaziyatda qanday 

vazifalarni bajarish lozimligini mustaqil ravishda oʻzlari hal etadilar.  

Rolli oʻyinda ham ishbop oʻyin kabi muammoni yechish boʻyicha 

ishtirokchilarning birgalikda faol ish olib borishlari yoʻlga qoʻyilgan. Rolli oʻyinlar 

ta’lim oluvchilarda shaxslararo muomala malakasini shakllantiradi.  

“Rolli oʻyin” metodida ta’lim beruvchi ta’lim oluvchilar haqida oldindan 

ma’lumotga ega boʻlishi lozim. Chunki rollarni oʻynashda har bir ta’lim oluvchining 

individual xarakteri, xulq-atvori muhim ahamiyat kasb etadi. Tanlangan mavzular 

ta’lim oluvchilarning oʻzlashtirish darajasiga mos kelishi kerak. Rolli oʻyinlar oʻquv 

jaraѐnida ta’lim oluvchilarda motivatsiyani shakllantirishga ѐrdam beradi. Quyida 

“Rolli oʻyin” metodining tuzilmasi keltirilgan.  

Ssenariy ishlab chiqiladi.Oʻyinning maqsadi va vazifalari tushuntiriladi  

Rollar taqsimlanadi.Rollar ijro etiladi.Yakuniy xulosaga kelinadi  

 “Muammoli vaziyat” metodi - ta’lim oluvchilarda muammoli 

vaziyatlarning sabab va oqibatlarini tahlil qilish hamda ularning yechimini topish 

boʻyicha koʻnikmalarini shakllantirishga qaratilgan metoddir. “Muammoli vaziyat” 

metodi uchun tanlangan muammoning murakkabligi ta’lim oluvchilarning bilim 

darajalariga mos kelishi kerak. Ular qoʻyilgan muammoning yechimini topishga 

qodir boʻlishlari kerak, aks holda yechimni topa olmagach, ta’lim oluvchilarning 

qiziqishlari soʻnishiga, oʻzlariga boʻlgan ishonchlarining yoʻqolishiga olib keladi. 

«Muammoli vaziyat» metodi qoʻllanilganda ta’lim oluvchilar mustaqil fikr yuritishni, 

muammoning sabab va oqibatlarini tahlil qilishni, uning yechimini topishni 

oʻrganadilar. Quyida “Muammoli vaziyat” metodining tuzilmasi keltirilgan. 

Guruhlarning muammoli vaziyatning yechimini ishlab chiqishi Muammoli vaziyat 

tavsifini keltirish .Guruhlarga boʻlish .Guruhlarning muammoli vaziyatning kelib 

chiqish sabablarini aniqlashi. .Guruhlarning muammoli aziyatning oqibatlari 

toʻgʻrisida fikr yuritishi. 

Toʻgʻri yechimlarni tanlash. “Muammoli vaziyat” metodining tuzilmasi. 

“Muammoli vaziyat” metodining.bosqichlari quyidagilardan iborat:  

1. Ta’lim beruvchi mavzu boʻyicha muammoli vaziyatni tanlaydi, maqsad va 

vazifalarni aniqlaydi. Ta’lim beruvchi ta’lim oluvchilarga muammoni baѐn qiladi. 

 2. Ta’lim beruvchi ta’lim oluvchilarni topshiriqning maqsad, vazifalari va 

shartlari bilan tanishtiradi. 

3. Ta’lim beruvchi ta’lim oluvchilarni kichik guruhlarga ajratadi.  

4. Kichik guruhlar berilgan muammoli vaziyatni oʻrganadilar. Muammoning 

kelib chiqish sabablarini aniqlaydilar va har bir guruh taqdimot qiladi. Barcha 

taqdimotdan soʻng bir xil fikrlar jamlanadi.  

5. Bu bosqichda berilgan vaqt mobaynida muammoning oqibatlari toʻgʻrisida 

fikr-mulohazalarini taqdimot qiladilar. Taqdimotdan soʻng bir xil fikrlar jamlanadi. 

 6. Muammoni yechishning turli imkoniyatlarini muhokama qiladilar, ularni 

tahlil qiladilar. Muammoli vaziyatni yechish yoʻllarini ishlab chiqadilar.  

7. Kichik guruhlar muammoli vaziyatning yechimi boʻyicha taqdimot 

qiladilar va oʻz variantlarini taklif etadilar. 8. Barcha taqdimotdan soʻng bir xil 

yechimlar jamlanadi. Guruh ta’lim beruvchi bilan birgalikda muammoli vaziyatni 

yechish yoʻllarining eng maqbul variantlarini tanlab oladi. 

 “Loyiha” metodi - bu ta’lim oluvchilarning individual ѐki guruhlarda 

belgilangan vaqt davomida, belgilangan mavzu boʻyicha axborot yigʻish, tadqiqot 

oʻtkazish va amalga oshirish ishlarini olib borishidir. Bu metodda ta’lim oluvchilar 

rejalashtirish, qaror qabul qilish, amalga oshirish, tekshirish va xulosa chiqarish va 

natijalarni baholash jaraѐnlarida ishtirok etadilar. Loyiha ishlab chiqish yakka 

tartibda ѐki guruhiy boʻlishi mumkin, lekin har bir loyiha oʻquv guruhining 

birgalikdagi faoliyatining muvofiqlashtirilgan natijasidir. Bu jaraѐnda ta’lim 

oluvchining vazifasi belgilangan vaqt ichida yangi mahsulotni ishlab chiqish ѐki 

boshqa bir topshiriqning yechimini topishdan iborat. Ta’lim oluvchilar nuqtai-

nazaridan topshiriq murakkab boʻlishi va u ta’lim oluvchilardan mavjud bilimlarini 

boshqa vaziyatlarda qoʻllay olishni talab qiladigan topshiriq boʻlishi kerak. Loyiha 

oʻrganishga xizmat qilishi, nazariy bilimlarni amaliѐtga tadbiq etishi, ta’lim 

oluvchilar tomonidan mustaqil rejalashtirish, tashkillashtirish va amalga oshirish 

imkoniyatini yarata oladigan boʻlishi kerak. Quyidagi chizmada “Loyiha” metodining 

bosqichlari keltirilgan. 1. Ma’lumot yigʻish 2. Reja tuzish 3. Qaror qabul qilish 4. 

Amalga oshirish5. Tekshirish 6. Xulosa chiqarish  

“Loyiha” metodining bosqichlari. “Loyiha” metodining bosqichlari 

quyidagilardan iborat: 

1. Muhandis-pedagog loyiha ishi boʻyicha topshiriqlarni ishlab chiqadi. 

Ta’lim oluvchilar mustaqil ravishda darslik, sxemalar, tarqatma materiallar asosida 

topshiriqqa oid ma’lumotlar yigʻadilar.  

2. Ta’lim oluvchilar mustaqil ravishda ish rejasini ishlab chiqadilar. Ish 

rejasida ta’lim oluvchilar ish bosqichlarini, ularga ajratilgan vaqt va texnologik 

ketma-ketligini, material, asbob-uskunalarni rejalashtirishlari lozim. 

 3. Kichik guruhlar ish rejalarini taqdimot qiladilar. Ta’lim oluvchilar ish 

rejasiga asosan topshiriqni bajarish boʻyicha qaror qabul qiladilar. Ta’lim oluvchilar 

muhandis-pedagog bilan birgalikda qabul qilingan qarorlar boʻyicha erishiladigan 

natijalarni muhokama qilishadi. Bunda har xil qarorlar taqqoslanib, eng maqbul 

variant tanlab olinadi. Muhandis-pedagog ta’lim oluvchilar bilan birgalikda 

“Baholash varaqasi”ni ishlab chiqadi. 

 4. Ta’lim oluvchilar topshiriqni ish rejasi asosida mustaqil ravishda amalga 

oshiradilar. Ular individual ѐki kichik guruhlarda ishlashlari mumkin.  

5. Ta’lim oluvchilar ish natijalarini oʻzlarini tekshiradilar. Bundan tashqari 

kichik guruhlar bir-birlarining ish natijalarini tekshirishga ham jalb etiladilar. 

Tekshiruv natijalarini “Baholash varaqasi”da qayd etiladi. Ta’lim oluvchi ѐki kichik 

guruhlar hisobot beradilar. Ish yakuni quyidagi shakllarning birida hisobot qilinadi: 

ogʻzaki hisobot; materiallarni namoyish qilish orqali hisobot; loyiha koʻrinishidagi 

ѐzma hisobot.  

6. Muhandis-pedagog va ta’lim oluvchilar ish jaraѐnini va natijalarni 

birgalikda yakuniy suhbat davomida tahlil qilishadi. Oʻquv amaliѐti mashgʻulotlarida 

erishilgan koʻrsatkichlarni me’ѐriy koʻrsatkichlar bilan taqqoslaydi. Agarda me’ѐriy 

koʻrsatkichlarga erisha olinmagan boʻlsa, uning sabablari aniqlanadi.  

 Muhandis-pedagog “Loyiha” metodini qoʻllashi uchun topshiriqlarni ishlab 

chiqishi, loyiha ishini dars rejasiga kiritishi, topshiriqni ta’lim oluvchilarning 

imkoniyatlariga moslashtirib, ularni loyiha ishi bilan tanishtirishi, loyihalash jaraѐnini 

kuzatib turishi va topshiriqni mustaqil bajara olishlarini ta’minlanishi lozim.  

“Loyiha” metodini amalga oshirishning uch xil shakli mavjud:  

yakka tartibdagi ish;  

kichik guruhiy ish;  

jamoa ishi.  

 Mohiyatiga koʻra innovatsion faoliyat ilmiy izlanishlar, ishlanmalar yaratish, 

tajriba-sinov ishlari olib borish, fan-texnika yutuqlaridan foydalanish asosida yangi 

takomillashtirilgan mahsulotni yaratishdan iborat.  

Pedagogning innovatsion faoliyati quyidagilar bilan belgilanadi:  

 yangilikni qoʻllashga tayyorgarligi;  

 pedagogik yangiliklarni qabul qilishi;  

 novatorlik darajasi;  

 kommunikativ qobiliyatning rivojlanganligi;  

 ijodkorligi  

“Nima uchun” sxemasi 

Nima uchun sxemasi mavjud muammoni keltirib chiqargan sabablarini 

aniqlashga yordam beruvchi sxemadir. Sabab-oqibat qonuniga asosan muammoni 

keltirib chiqaruvchi sabablarni aniqlamay turib muammoni hal etish qiyin. 

Muammoning yechimini topish uchun uni keltirib chiqargan sababalarni aniqlash va 

yoʻqotish talab etiladi. Oʻquvchilarda sabab-oqibat qonuniyati asosida fikr yuritishni 

tarbiyalash muhim. Ushbu sxema oʻquvchilarda aynan ana shu xususiyatni 

rivojlantiradi. Oʻquvchilarda tizimli, ijodiy, tahliliy mushohada qilish koʻnikmalarini 

rivojlantiradi.  

